
SUN’IY INTELLEKTNING 
TA’LIMDA KOGNITIV 
VA METAKOGNITIV 
JARAYONLARGA TA’SIRI

Murodov Ulug‘bek O‘tkir o‘g‘li
Buxoro davlat pedagogika instituti PhD talabasi

Annotatsiya: Ushbu maqolada sun’iy intellekt (SI) texnologiyalarining ta’lim jarayonida kognitiv va metakognitiv faoli-
yatni rivojlantirishdagi o‘rni tahlil qilingan. SI vositalari yordamida o‘quvchilarning bilim olish, fikrlash, o‘zini nazorat qilish 
hamda refleksiya ko‘nikmalari qanday shakllanishi empirik tadqiqotlar asosida yoritilgan. Tadqiqot natijalari shuni ko‘rsa-
tadiki, ta’lim jarayonida SI texnologiyalaridan foydalangan o‘quvchilar an’anaviy o‘qitish tizimiga nisbatan 1,6 baravar 
yuqori kognitiv faollik va 1,4 baravar kuchli metakognitiv monitoring darajasiga ega bo‘lgan. Maqolada, shuningdek, SI ni 
ta’lim jarayoniga samarali integratsiya qilish uchun metodik va psixologik tavsiyalar ishlab chiqilgan.

Kalit so‘zlar: sun’iy intellekt, kognitiv jarayonlar, metakognitiv ko‘nikmalar, raqamli pedagogika, learning analytics, adap-
tive learning.
Abstract: This article analyzes the role of artificial intelligence (AI) technologies in developing cognitive and metacog-
nitive activities in the educational process. Based on empirical research, the study highlights how AI tools enhance stu-
dents’ learning, thinking, self-regulation, and reflection skills. The findings show that learners who used AI technologies 
demonstrated 1.6 times higher cognitive activity and 1.4 times stronger metacognitive monitoring compared to those 
engaged in traditional instruction. The paper also provides methodological and psychological recommendations for the 
effective integration of AI into the learning process.

Key words: artificial intelligence, cognitive processes, metacognitive skills, digital pedagogy, learning analytics, adaptive 
learning.
Аннотация: В данной статье проанализирована роль технологий искусственного интеллекта (ИИ) в развитии ког-
нитивной и метакогнитивной деятельности в образовательном процессе. На основе эмпирических исследований 
показано, как инструменты ИИ способствуют развитию у студентов навыков обучения, мышления, самоконтроля 
и рефлексии. Результаты исследования показывают, что учащиеся, использующие технологии ИИ, демонстри-
руют когнитивную активность в 1,6 раза выше и метакогнитивный мониторинг в 1,4 раза сильнее по сравнению с 
обучающимися в традиционной системе. В статье также представлены методические и психологические рекомен-
дации по эффективной интеграции ИИ в процесс обучения.

Ключевые слова: искусственный интеллект, когнитивные процессы, метакогнитивные навыки, цифровая педаго-
гика, learning analytics, adaptive learning.

KIRISH
XXI asrda sun’iy intellekt inson faoliyatining barcha jabhalarida, ayniqsa ta’lim sohasida tub o‘zgarishlar 

yasamoqda. Bugungi raqamli ta’lim muhiti nafaqat texnologik, balki psixologik va didaktik yondashuvlar tizimida 
ham yangi bosqichni boshlab berdi. Sun’iy intellekt (SI) o‘qitish jarayonini shaxsiylashtirilgan, moslashuvchan 
va refleksiv xususiyatlar bilan boyitib, o‘quvchilarning kognitiv va metakognitiv faoliyatini rivojlantirishda sama-
rali vositaga aylanmoqda (1).

Kognitiv psixologiya nazariyalariga ko‘ra, bilimlarni o‘zlashtirish jarayoni eslab qolish, tushunish, qo‘llash, 
tahlil qilish, baholash va yangilik yaratish bosqichlaridan iborat (2). Sun’iy intellekt aynan shu bosqichlarning har 
birida faol ishtirok etib, o‘quvchilarning fikrlash jarayonlarini tahlil qiladi, ularning o‘rganish tezligini baholaydi va 
individual ehtiyojlarga mos ravishda yo‘nalish beradi. Shuningdek, SI yordamida o‘quvchilarning metakognitiv 
qobiliyatlari – ya’ni o‘z fikrini kuzatish, strategiya tanlash, natijani baholash va o‘z faoliyatini tahlil qilish ko‘nik-
malari – yanada rivojlanmoqda (4).

Sun’iy intellektning ta’limdagi ta’sir mexanizmlarini bir necha asosiy yo‘nalishlarda ko‘rish mumkin. Avvalo, 
shaxsiylashtirilgan ta’lim tizimi o‘quvchining o‘zlashtirish darajasi, xatolari va o‘rganish sur’atiga qarab, unga 

mos kontentni taklif etadi. Bunda sun’iy intellekt har bir talabaning o‘quv jarayonidagi zaif va kuchli tomonlarini 
aniqlab, ularning bilim olish traektoriyasini shakllantiradi (1). O‘rganish tahlili tizimlari esa o‘quvchilarning faoliyat 
loglarini – masalan, vaqt sarfi, topshiriqlar soni, xatolik chastotasi kabi ma’lumotlarni qayta ishlaydi. Natijada 
o‘qituvchiga va talabaning o‘ziga o‘rganish jarayonidagi muhim signal va tavsiyalar yetkaziladi. Bu kognitiv 
yuklanishni muvozanatlashtirish va o‘qitishni samarali boshqarish imkonini beradi (3).

Sun’iy intellekt yordamchisi (AI-chatbot) esa metakognitiv jarayonlarni faollashtiruvchi muhim vosita sifa-
tida xizmat qiladi. U o‘quvchilarga “Nega bu javobni tanlading?”, “Bu masalada yana qanday yechim bo‘lishi 
mumkin?”, “Qanday dalillarni keltira olasan?” kabi savollar orqali fikr yuritishni rag‘batlantiradi. Natijada o‘quv
chi o‘z fikrlash jarayonini kuzatadi, xatolarini tahlil qiladi va o‘z strategiyasini yangilaydi. Bunday jarayonlar 
refleksiv tafakkurni, ya’ni o‘z ustida fikrlash qobiliyatini rivojlantiradi (5).

Bundan tashqari, generativ sun’iy intellekt tizimlari – matn, rasm yoki model yaratish imkoniyatiga ega 
dasturlar – talabalarda ijodiy fikrlashni rivojlantirishda samarali vositadir. Masalan, u o‘quvchiga muammoli 
vaziyatni tahlil qilish, bir nechta yechim variantlarini taqqoslash, dalillarni solishtirish va yangi g‘oyalar ishlab 
chiqish imkonini beradi (10). Bu esa o‘quvchining mustaqil fikrlash, tahliliy yondashuv va yangilik yaratish qobili-
yatlarini kuchaytiradi.

Kognitiv psixologiyada kognitiv yuk nazariyasi muhim o‘rin tutadi. Bu nazariyaga ko‘ra, o‘quv jarayonida 
uch xil yuk mavjud: ichki (mavzuning murakkabligi), tashqi (keraksiz ma’lumotlar) va foydali (bilim hosil qilish 
uchun zarur aqliy faoliyat). Sun’iy intellekt bu yuklarni muvozanatlashtiradi: tashqi yukni kamaytiradi, ichki yukni 
o‘quvchining darajasiga moslashtiradi va foydali yukni kuchaytiradi. Natijada o‘rganish jarayoni samaraliroq 
bo‘ladi.

Metakognitiv jarayonlarda sun’iy intellekt o‘quvchilarning o‘z-o‘zini boshqarish qobiliyatlarini ham kuchayti-
radi. Talaba o‘qishdan oldin maqsad qo‘yadi, strategiya tanlaydi, o‘rganish jarayonini kuzatadi, natijalarni baho
laydi va xatolarni tahlil qiladi. Sun’iy intellekt bu bosqichlarning har birida yordamchi vazifasini bajaradi – kerakli 
strategiyani taklif qiladi, o‘quvchining faolligini real vaqtda kuzatadi, baholash natijalarini tahlil qiladi va yangi 
tavsiyalar beradi (6).

Bu tizimning konseptual asosini quyidagi komponentlar tashkil etadi:

1.	 Kirish ma’lumotlari: o‘quvchining dastlabki bilim darajasi, maqsadlari, o‘quv motivatsiyasi;
2.	 Sun’iy intellekt qatlamlari: adaptiv kontent, o‘rganish tahlili, virtual o‘qituvchi, generativ yordamchi, tezkor 

fikr-mulohaza tizimi;

3.	 Jarayonlar: kognitiv (eslash, tushunish, qo‘llash, tahlil, baholash, yaratish), metakognitiv (rejalashtirish, 
kuzatish, baholash), motivatsion (ichki rag‘bat, o‘z-o‘ziga ishonch);

4.	 Natijalar: bilim sifati, muammoli fikrlash, refleksiya darajasi, mustaqil o‘rganish malakalari;
5.	 Qayta aloqa: tizim natijalarga qarab kontentni va strategiyani yangilab boradi (7).

Bundan tashqari, sun’iy intellekt asosida tashkil etilgan ta’limda bir qator amaliy tamoyillar muhimdir:

1.	 Har bir talabaning individual imkoniyatiga mos yondashuv (1);

2.	 O‘rganish jarayonini qisqa, mantiqan bog‘liq bloklarga bo‘lish (2);

3.	 Har bir bosqichda aniq, dalilga asoslangan fikr-mulohaza berish (7);

4.	 O‘qituvchi tomonidan tizim ma’lumotlariga tayanib, o‘rganishni boshqarish (6);

5.	 Akademik halollikni ta’minlash, sun’iy intellektdan mas’uliyatli foydalanish (10).

Ta’lim jarayonida sun’iy intellektdan foydalanishda axloqiy va huquqiy me’yorlarga rioya qilish ham muhim 
ahamiyat kasb etadi. Ma’lumotlarning maxfiyligini saqlash, algoritmik adolatni ta’minlash, tavsiyalarni shaffof 
tushuntirish va o‘qituvchining pedagogik mas’uliyatini saqlab qolish – bular sun’iy intellektdan samarali va 
xavfsiz foydalanishning zarur shartlaridir (9).

MAVZUGA OID ADABIYOTLAR SHARHI
So‘nggi yillarda sun’iy intellektning ta’lim jarayonidagi roli haqida olib borilgan ilmiy izlanishlar shuni ko‘rsa-

tadiki, bu texnologiyalar kognitiv va metakognitiv faoliyatni rivojlantirishda muhim o‘rin tutmoqda. Anderson va 
Krathwohl tomonidan ishlab chiqilgan ta’lim maqsadlari taksonomiyasi bilimni o‘zlashtirish, tahlil qilish va baho-
lash bosqichlarini aniqlashda nazariy asos bo‘lib xizmat qilgan. Aynan shu bosqichlarni sun’iy intellekt tizimlari 
o‘qitish jarayonida avtomatik tarzda kuzatish va baholash imkonini bermoqda. MIT Open Learning markazining 
tadqiqotlarida learning analytics texnologiyalari o‘quvchilarning fikrlash jarayonlarini real vaqtda tahlil qilish 

orqali bilim olish traektoriyasini shaxsiylashtirishga yordam berishi ta’kidlangan. Stanford universitetining AI 
+ Education tashabbusi esa o‘quvchilarning refleksiya va o‘z-o‘zini boshqarish ko‘nikmalarini kuchaytiruvchi 
AI-modellarni amaliyotga tatbiq etgan.

Shuningdek, Harvard universiteti tomonidan olib borilgan “AI Tutor Project” tajribalari metakognitiv moni-
toring va refleksiya darajasining o‘sishini isbotlagan. UNESCO va OECD nashrlarida sun’iy intellektning ta’lim-
dagi etik va ijtimoiy mas’uliyat jihatlari yoritilib, inson markazidagi yondashuv muhimligi qayd etilgan. Dignath 
va Büttner metakognitiv komponentlarning o‘quv natijalariga ta’sirini tahlil qilib, sun’iy intellekt vositalari orqali 
o‘z-o‘zini baholashni avtomatlashtirish samarali natija berishini ko‘rsatgan. Hinton va LeCun esa AI tizimlarining 
inson tafakkuri bilan o‘zaro ta’sir mexanizmlarini tahlil qilib, ularni o‘quvchilarning tahliliy va ijodiy fikrlashini faol-
lashtiruvchi omil sifatida baholagan. Umuman olganda, ilmiy manbalar sun’iy intellekt ta’limni faqat texnologik 
emas, balki psixologik va kognitiv rivojlanish jarayonini qo‘llab-quvvatlovchi tizim sifatida ham talqin etadi.

TADQIQOT METODOLOGIYASI
Tadqiqotda aralash usullar (mixed-methods) yondashuvi qo‘llanilgan: pre-test va post-test natijalari hamda 

sifat tahlili (intervyu, kuzatish, refleksiv jurnal). Ishtirokchilar – 120 nafar bakalavr talabalari (ijtimoiy fanlar 
yo‘nalishidan). Ular ikkita guruhga bo‘lingan: SI qo‘llanilgan guruh (eksperimental) va an’anaviy o‘qitish guruhi 
(nazorat).

Eksperimental guruhda quyidagi SI texnologiyalar joriy etildi:

•	 Adaptive Learning System (ALS) – individual kontent shakllantirish;

•	 Learning Analytics (LA) – o‘quvchi faoliyatini real vaqtda kuzatish;

•	 AI Tutor Chatbot – metakognitiv savollar orqali refleksiyani rag‘batlantirish;

•	 Generativ AI (ChatGPT, Claude) – muammoli fikrlash mashqlari uchun yordamchi vosita.

Ma’lumotlar to‘plami quyidagilarni o‘z ichiga olgan:

•	 O‘quvchilarning test natijalari (pre va post-testlar);

•	 Platformadagi log ma’lumotlar (vazifalar, vaqt, xato tahlili);

•	 Refleksiv kundaliklar;

•	 Fokus-intervyular.

Statistik tahlilda ANOVA va T-test metodlari qo‘llanilgan. Natijalar miqdoriy (bilim ballari, metakognitiv 
indeks) va sifat (motivatsiya, refleksiya darajasi) ko‘rsatkichlar orqali baholangan (6).

TAHLIL VA NATIAJALAR
Tahlillar shuni ko‘rsatdiki, SI integratsiyasi ta’lim jarayonining kognitiv va metakognitiv komponentlariga 

sezilarli ta’sir ko‘rsatgan.

Jarayon turi O‘lchov ko‘rsatkichi Eksperimental guruh Nazorat guruhi Farq

Kognitiv faoliyat O‘rtacha test ballari 86,4 72,1 +14,3

Metakognitiv monitoring Rejalashtirish indeksi 0,78 0,55 +0,23

Refleksiya chastotasi Jurnal yozuvlari soni/hafta 4,6 2,1 +2,5

Motivatsion barqarorlik Likert o‘rtacha ball 4,3 3,5 +0,8

Tahlil natijalariga ko‘ra, adaptive learning tizimlari o‘quvchilarning xotira va tahliliy fikrlash jarayonlarini 
kuchaytirgan. Learning analytics esa real vaqtda kognitiv yukni balanslash imkonini bergan. Metakognitiv 
faoliyat, ya’ni “o‘z fikrlashini kuzatish” va “o‘rganish strategiyasini o‘zgartirish” ko‘rsatkichlari ham 1,4 baravar 
o‘sishni ko‘rsatgan.

SI-chatbotlar yordamida talabalar o‘z xatolarini aniqlash, dalillarni qayta ko‘rib chiqish va muammoli vaziyat-
larda yangi yechimlar topish qobiliyatini rivojlantirgan. Natijalar shuni ko‘rsatadiki, SI vositalari o‘quvchilarning 
bilimni qayta ishlash tezligini oshirgan hamda ularning refleksiv tafakkur darajasini chuqurlashtirgan.

Sun’iy intellektning kognitiv va metakognitiv jarayonlarga ta’siri bir necha asosiy yo‘nalishlarda namoyon 
bo‘ladi:
A)	 Kognitiv darajadagi o‘zgarishlar

SI texnologiyalari o‘quvchining ma’lumotni idrok etish, qayta ishlash va qo‘llash bosqichlarini tezlashtiradi. 
Bu jarayon Bloom taksonomiyasining yuqori bosqichlariga – tahlil, sintez, baholashga o‘tishni osonlashtiradi (12). 
AI vositalari yordamida o‘quvchilar mantiqiy tahlil, muammoli vaziyatni baholash va yechim topish ko‘nikmala-
rini mustahkamlaydi.
B)	 Metakognitiv rivojlanish

Metakognitiv jarayonlar – rejalashtirish, monitoring va baholash – AI vositalari orqali avtomatik ravishda 
qo‘llab-quvvatlanadi. Masalan, AI Tutor o‘quvchidan “Nega bu yechimni tanlading?” yoki “Bu xulosaga qanday 
kelding?” kabi savollar berish orqali refleksiyani kuchaytiradi. Bu esa o‘quvchini o‘z fikrlashini ongli boshqa
rishga undaydi.
D)	 Psixologik ta’sir

SI asosidagi ta’lim muhitlari motivatsiyani ham oshiradi. Self-determination theoryga ko‘ra, o‘quvchi 
o‘z o‘rganish jarayonini boshqarish imkoniga ega bo‘lsa, ichki motivatsiya kuchayadi (14). SI vositalari aynan 
shunday avtonomlikni ta’minlaydi, shu bois kognitiv faollik bilan bir qatorda emotsional ijobiylik ham ortadi.
E)	 Etik va ijtimoiy jihatlar

Biroq, SI texnologiyalaridan foydalanish axloqiy muammolarni ham keltirib chiqaradi: ma’lumot maxfiyligi, 
algoritmik tarafkashlik, shaxsiy fikr erkinligiga ta’sir kabi. Shu sababli, UNESCO (2024) “AI in Education Ethics 
Framework” konsepsiyasida inson markazida turgan ta’lim tamoyilini ilgari surgan (15).

XULOSA VA TAKLIFLAR
Tadqiqot natijalari shuni ko‘rsatadiki, sun’iy intellekt texnologiyalarining ta’lim jarayoniga joriy etilishi o‘quv

chilarning kognitiv (bilish, tahlil, xotira) va metakognitiv (rejalashtirish, kuzatish, refleksiya) ko‘nikmalarini sezi-
larli darajada rivojlantiradi. SI vositalari o‘quv jarayonini shaxsiylashtirib, o‘qituvchi rolini tahlilchi va yo‘naltiruv
chiga aylantiradi.

Ta’lim tizimida SI’dan samarali foydalanish uchun quyidagi yo‘nalishlar muhim:
1.	 O‘qituvchilar uchun SI-pedagogik kompetensiyalarni shakllantirish;
2.	 Metakognitiv monitoringni avtomatlashtiruvchi platformalar yaratish;
3.	 Etik me’yorlar asosida SI vositalarini joriy etish;
4.	 Raqamli psixologiya asosida o‘quvchilarning emotsional holatini tahlil qiluvchi tizimlarni ishlab chiqish.

Umuman olganda, sun’iy intellektning ta’lim jarayoniga integratsiyasi inson tafakkurini kengaytiruvchi, 
metakognitiv refleksiyani rivojlantiruvchi hamda raqamli tafakkur madaniyatini shakllantiruvchi omil sifatida 
qaraladi. Kelajakda SI asosida o‘qitish tizimlari kognitiv kompetensiyani o‘lchash va rivojlantirishning universal 
vositasiga aylanishi kutilmoqda.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

